
विषय:
कृषि क्षेत्र को छोड़कर अन्य क्षेत्रों में रोजगार प्राप्त किया जाना
1100. 
डॉ० ज्ञान प्रकाश पिलानिया: 

क्या कृषि मंत्री यह बताने की कृपा करेंगे कि:
(क) 
क्या अनुप्रयुक्त जनशक्ति अनुसंधान संस्थान ने 'जॉबलेसनेस एंड इनफॉर्मलाइजे़शन: चैलेंजेस ऑफ इन्क्लूसिव ग्रोथ इन इण्डिया' नामक अपने सामयिक पत्र् संख्या 9/2012 में यह उल्लेख किया है कि उपलब्ध कुल रोजगार में से कृषि क्षेत्र की हिस्सेदारी वर्ष 2005 में 57 प्रतिशत की तुलना में घट कर वर्ष 2010 में 53 प्रतिशत रह गई है, राष्ट्रीय प्रतिदर्श सर्वेक्षण (एन.एस.एस.) द्वारा जारी किए गए वर्ष 2009-10 के रोजगार-बेरोजगारी संबंधी आंकड़ों के आधार पर उक्त प्रतिवेदन में यह कहा गया है कि वर्ष 2004-05 से 2009-10 के दौरान 14.08 मिलियन लोगों ने कृषि क्षेत्र को छोड़कर अन्य क्षेत्रों मुख्यत: निर्माण क्षेत्र में रोजगार प्राप्त किए हैं;

(ख) 
क्या यह एक चिन्ताजनक परिदृश्य है और इस संबंध में डा० एम.एस. स्वामीनाथन ने क्या टिप्पणियां की हैं;

(ग) 
किसानों द्वारा कृषि क्षेत्र में रोजगार छोड़ने के क्या कारण हैं; और
(घ) 
इस पलायन को रोकने के लिए क्या-क्या कदम उठाए गए हैं?

उत्‍तर
कृषि एवं खाद्य प्रसंस्‍करण उद्योग मंत्रालय में राज्‍य मंत्री 

(श्री तारिक अनवर)
(क) से (ग): जी, हां। इंस्टीट्टयूट ऑफ एप्लाइड मैनपावर रिसर्च में ‘‘बेरोजगारी एवं अनौपचारिकता: भारत में  सन्‍निहित विकास के संबंध में चुनौतियों’’, पर उनके ओकेजनल पेपर नं. 9/2012 में यह बताया गया है कि कुल रोजगार में कृषि की हिस्‍सेदारी 2005 में 57 प्रतिशत से घटकर 2010 में 53 प्रतिशत रह गई है तथा अन्‍य क्षेत्रों मुख्‍य रूप से विनिर्माण के क्षेत्र में  2004-05 से 2009-10 के बीच कृषि से 14.08 मिलियन रोजगार प्राप्‍त व्‍यक्‍तियों का पलायन हुआ है। 
यह विकासात्‍मक प्रक्रिया में एक प्राकृतिक घटना है जिसे विश्‍व के अनेक विकसित एवं विकासशील देशों में पाया गया है।
कारकों यथा बेहतर रोजगार आदि की खोज के परिणामस्‍वरूप पलायन हुआ है। कृषि में कार्यरत बहुत से कार्मिक कम स्‍तरों वाली उत्‍पादकता संबंधी क्रियाकलापों में संलग्‍न किए गए हैं। कृषि पर जनसंख्‍या के दबाव को कम करने से न केवल कृषि की उत्‍पादकता में बढ़ोत्तरी होगी बल्‍कि यह समग्र आर्थिक विकास को भी बढ़ावा देगा।
(घ): सरकार ने कृषि क्षेत्र में उत्‍पादकता में सुधार लाने तथा अतिरिक्‍त रोजगार का सृजन करने के संबंध में अनेक उपाय किए हैं। कृषि क्षेत्र में क्रियान्‍वित महत्‍वपूर्ण कार्यक्रमों में शामिल हैं- राष्‍ट्रीय खाद्य सुरक्षा मिशन (एनएफएसएम), राष्‍ट्रीय कृषि विकास योजना (आरकेवीवाई), ग्रामीण भंडारण योजना, कृषि विपणन अंतसंरचना का विकास, लघु सिंचाई, एकीकृत तिलहन, दलहन, पामआयल तथा मक्‍का योजना (आईसोपाम) एवं राष्‍ट्रीय बागवानी मिशन (एनएचएम)। 

ये योजनाएं कृषि उत्‍पादन एवं उत्‍पादकता में वृद्धि करने के अतिरिक्‍त आन-फार्म एवं गैर-फार्म रोजगार का भी सृजन करती है, जिससे ग्रामीण क्षेत्रों से शहरी क्षेत्रों की ओर पलायन में कमी होगी।
